
Kipawtengatenga ki Nisikawlane {548

Masalrwaku ki Twaumase, ka Tama ka
wadulru sanaka manemane, ka wabekace
subelebelenge si kawmasane ka Tamatama.
Masalrwaku ki Tamatama ka Yesu Kirisitu,
ka kinavaevane ka lalake ki Twaumase,
ngwakai ki Siri kikatawbaliri, la kitulalake
ngukai ki tawvailekete ka Malria, la
kipakwalri ikai ki alrima ki Puntiu Pilatu, si
kikedrekedre pikai ki ziwzika, la pacai si
kidralreke; la muswadriadringi, saka samaka
tulrulu la twalai ki tapacadhane sielang, la
musubelebelenge si takaenene ikai vanale ki
sapupukwanenga ka Tama ka Twaumase,
lubibilrili la Iri tara twalai kwini kela
mukawmasane, Iri saibange ki
panianianiakeana si wapacainga ka
umawmase.

Masalrwaku ki Siri.

Masalrwaku ki saniange si ka
twamapapangalane ka kiwkai.

Masalrwaku ku tamaelrelreane ki kiasususu.
Masalrwaku ku sapacepane ki pasalrivane.
Masalrwaku ku siaelane ku kinawmasane.
Masalrwaku ku palralrawthu ka niake.
Amingi.

Ku zuku ki swa Iseraylri makitwa mwa ka Hiburungu
kidrele ki Davidi, kawriva iniane, <<Kunai retesanesu
sakacekelesu.

Kunadruma, saka talialalaiyana naiane ku Saule,
wailukungasu naiane ka swa Iseraylri mwa ki
takikaruburuburane. Ku Tamatama napwavaganga
muswane, lrika tarapagwagusu ki mapapangaleini, atara
rathurathudu liniane.>>

Ku laciwru ki swa Iseraylri makanaelre wamwa Hiburungu
kidrele ki Davidi ka talialalai. Ku Davidi la ikai cucubungu
ki Tamatama kiketekete liniane, kwini lalasu la pulawlau
cegecege iniane tutalialalai ki swa Iseraylri.

Ku talialalai ka Davidi si lakwapingini padulrudulru ku
wamwa Yerusalrime kikaruburu. Kwini swakai Yebuse ku
laumawmase lu kidremedreme Kai Iri dulru malra kikai Ki
cekele la iya, la kawriva ki Davidi, <<Lrika palralrawthusu
kai maka mudaane kai ki cekele, adravane ka mamukici ka
madrialre Iri pamalebe si pasiwlri muswane!>>

Ai ku Davidi la maalralringa kwini kepale kavai Ziyungu;
amani kwini sakabilrilanenga kudra thingalenga ki
laumawmase ka cekele ki Davidi.

